Кыргыз Республикасынын Саламаттык сактоо 
министрлигинин “Медициналык жана фармацевтикалык кызматкерлерди аттестациялоо жана каттоо, ошондой эле медициналык, фармацевтикалык жана жогорку биологиялык билим алган кызматкерлерди медициналык жана фармацевтикалык ишмерликке уруксат берүү жаатындагы жоболорду бекитүү жөнүндө” буйругунун долбооруна негиздеме - маалымкат
1. Максаты жана милдеттери
Кыргыз Республикасынын Саламаттык сактоо министрлигинин “Медициналык жана фармацевтикалык кызматкерлерди аттестациялоо жана каттоо, ошондой эле медициналык, фармацевтикалык жана жогорку биологиялык билимдүү кызматкерлерди медициналык жана фармацевтикалык ишмерликке уруксат берүү жаатындагы жоболорду бекитүү жөнүндө” буйругунун максаты - Кыргыз Республикасынын калкына медициналык жардам көрсөтүү ишинин сапатын мындан ары да жогорулатуу, адистердин дипломдон кийинки билим берүү даярдыгын жакшыртуу жана медициналык, фармацевтикалык жана жогорку биологиялык билим алган кызматкерлерди медициналык жана фармацевтикалык ишмерликке уруксат берүүнүн жол-жоболорун өркүндөтүү, ошондой эле Кыргыз Республикасынын Өкмөтүнүн 2019-2030-жылдарга калктын ден соолугун сактоо жана саламаттык сактоо системасын өнүктүрүү боюнча “Дени сак адам - өнүккөн өлкө” программасын ишке ашыруу болуп саналат.

Бул долбоору “Кыргыз Республикасынын жарандарынын саламаттыгын сактоо жөнүндө” Кыргыз Республикасынын Мыйзамынын, “Медициналык кызматкердин статусу жөнүндө” Кыргыз Республикасынын Мыйзамынын ченемдерин жана Кыргыз Республикасынын Өкмөтүнүн 2011-жылдын 19-январындагы №13 “Саламаттык сактоо кызматкерлеринин эмгек акысын төлөө жөнүндө” токтомун ишке ашыруу үчүн, Кыргыз Республикасынын Өкмөтүнүн 2014-жылдын 15-сентябрындагы №530  “Кыргыз Республикасынын Өкмөтүнүн айрым ченем жаратуучу укуктарын мамлекеттик бийлик органдарына берүү жөнүндө” токтому менен аныктала турган Кыргыз Республикасынын Өкмөтүнүн ыйгарым укуктарынын алкагында даярдалды жана муну менен төмөнкү жоболорду бекитүү каралат:

- медициналык, фармацевтикалык жана жогорку биологиялык билим алган адамдарга практикалык ишмерликке уруксат берүү тартиби жөнүндө;

-   Кыргыз Республикасынын Саламаттык сактоо министрлиги тарабынан медициналык жана фармацевтикалык кызматкерлерди каттоо тартиби жөнүндө;
- Кыргыз Республикасында медициналык жана фармацевтикалык кызматкерлерди аттестациялоо жөнүндө жобо.
2. Сыпаттоочу бөлүгү
 “Кыргыз Республикасынын жарандарынын саламаттыгын сактоо жөнүндө” КР Мыйзамынын 81-беренесине ылайык, медициналык жана фармацевтикалык кызматкерлер тиешелүү лицензияны алгандан кийин жана КР Өкмөтү тарабынан белгиленген тартипте аттестациядан жана каттоодон өткөндөн кийин өздөрүнүн практикалык ишмерликтерин башташат.
Аттестациялоо жана каттоо маселелерин жөнгө салуу - Кыргыз Республикасынын калкына медициналык жардамды көрсөтүү сапатын жогорулатууга мүмкүндүк берет.
Ченемдик укуктук базаны жана саламаттык сактоо жаатындагы ведомстволук актыларды анализдөөдө, төмөндөгү  документтерге өзгөртүү киргизүү зарыл экени аныкталды:
- Кыргыз Республикасынын Саламаттык сактоо министрлигинин 15.09.2017-ж. № 828 буйругу менен бекитилген “КР саламаттык сактоо системасындагы адистерди аттестациялоо жана каттоо, чет мамлекетте медициналык жана фармацевтикалык билим алган  адамдарга жана чет элдик жарандарга медициналык жана фармацевтикалык ишмерликке уруксат берүү жөнүндө жобо”;

- Кыргыз Республикасынын Саламаттык сактоо министрлигинин 21.11.2012-ж. №630 буйругу менен бекитилген “Кыргыз Республикасынын саламаттык сактоо системасындагы адистерди тестирлөөдөн өткөрүү тартиби жөнүндө жобо”.

Кыргыз Республикасынын Саламаттык сактоо министрлигинин “Медициналык жана фармацевтикалык кызматкерлерди аттестациялоо жана каттоо, ошондой эле медициналык, фармацевтикалык жана жогорку биологиялык билим алган кызматкерлерди медициналык жана фармацевтикалык ишмерликке уруксат берүү жаатындагы жоболорду бекитүү жөнүндө” буйругунун долбоору үзгүлтүксүз медициналык билим берүүнү координациялоо ишин жакшыртуу жана медициналык кызматтардын сапатын жакшыртуу маселелери боюнча Кыргыз Республикасынын Саламаттык сактоо министрлигинин алдына коюлган милдеттердин алкагында даярдалды.
“Медициналык, фармацевтикалык жана жогорку биологиялык билим алган адамдарга практикалык ишмерликке уруксат берүү тартиби жөнүндө” жобонун долбоору аркылуу медициналык жана фармацевтикалык кызматкерлерге Кыргыз Республикасынын аймагында практикалык ишмерлике уруксат берүү тартиби жана шарттары аныкталган.

“Кыргыз Республикасынын Саламаттык сактоо министрлиги тарабынан медициналык жана фармацевтикалык кызматкерлерди каттоо жөнүндө” жобонун долбоорунда алар дипломдон кийинки билимди алган соң жана аттестациядан өткөндөн кийин медициналык жана фармацевтикалык кызматкерлерди каттоо тартиби жана шарттары аныкталат.
Медициналык жана фармацевтикалык кызматкерлерди каттоо саламаттык сактоо системасындагы кызматкерлердин маалымат базасын түзүүгө максатталган жана аларга практикалык ишмерликке уруксат берүү жол-жобосунун бөлүгү жана муну менен аларды учетко алуу болуп саналат, бул жол-жобо бир гана жолу өткөрүлөт. Каттоо номери биринчи каттоодон өткөндө берилет жана медициналык, фармацевтикалык кесиптик ишмерлик процессинде өзгөрүүсүз болуп саналат. Саламаттык сактоо системасындагы кызматкерлердин регистри (маалымат базасы) Кыргыз Республикасынын Саламаттык сактоо министрлигине караштуу Электрондук саламаттык сактоо борбору тарабынан түзүлөт жана жүргүзүлөт. Каттоо номери Аттестациялык сертификатта, каттоо номерин ыйгаруу жөнүндөгү маалымкатта (жогорку жана орто медициналык билим берүү уюмдарынын бүтүрүүчүлөрү үчүн), ошондой эле врач жана фельдшер кызматкеринин жеке мөөрүндө көрсөтүлөт.  
Аттестациядан өтүү үчүн керектүү документтердин тизмеси аныкталды: “Аттестациялануучу адамдын учеттук картасы”, иштеген жеринен берилет, саламаттык сактоо уюмунун жетекчиси тарабынан ырасталып, мөөр коюлат; тиешелүү адистикке кесиптик билиминин шайкеш келүүсүн ырастоочу документтердин көчүрмөлөрү; белгиленген мөөнөттө үзгүлтүксүз медициналык билим берүү курстарынын өткөндүгүн жана сааттардын санын ырастоочу документтердин көчүрмөсү. Тестирлөөнүн жыйынтыгы боюнча төмөнкүдөй чечим чыгарылат: аттестациядан өткөрүлгөн жок - 40 баллдан аз алгандар; аттестацияланды - 40дан 100 баллга чейин алгандар. 60дөн 100 баллга чейин алгандарга квалификациялык категория берилет. Квалификациялык категория төмөнкүлөргө берилет: экинчи кв. категория - 60-69 балл алгандарга, мында адистиги боюнча 5 жылдан кем эмес жалпы медициналык стажы эске алынат; биринчи кв. категория - 70 - 79 балл алгандарга, адистиги боюнча стажы 7 жылдан ашкандарга;  жогорку кв. категория - 80 жана андан жогору балл алгандарга, адистиги боюнча стажы 10 жылдан ашкандарга. 

Бул долбоор тобокелдиктерге алып келбейт жана жалпыга маалымдоо каражаттары, бизнес жана жарандык коомчулук тарабынан сын-пикирлерди жана терс маанайды жаратпайт.

3. Мүмкүн болчу жөнүндө божомолдор.

Бул долбоорду кабыл алуу -  социалдык, экономикалык, укуктук, укук коргоочулук, гендердик, экологиялык жана коррупциялык кесепеттерге алып келбейт.

4. Коомдук талкуунун жыйынтыктары жөнүндө маалымат
Кыргыз Республикасынын “Кыргыз Республикасынын ченемдик укуктук актылар жөнүндө” Мыйзамынын 22-беренесине ылайык, Кыргыз Республикасынын Саламаттык сактоо министрлигинин бул буйругунун долбоору Кыргыз Республикасынын Өкмөтүнүн расмий сайтына коомдук талкуулоо боюнча  жол-жобосунан өтүү үчүн жөнөтүлөт.
5. Долбоордун мыйзамдарга ылайык келүүсүнө анализ
Сунушталган долбоор иш-аракеттеги Кыргыз Республикасынын мыйзамдарына жана Кыргыз Республикасынын катышуучу болгон белгиленген тартипте күчүнө кирген эл аралык келишимдерге каршы келбейт.

6. Каржылоо зарылдыгы жөнүндө маалымат
Бул долбоорду кабыл алуу республикалык бюджеттен кошумча сарптоолорду талап кылбайт.

7. Жөндөө таасирин талдоо жөнүндө маалымат
Сунушталган буйруктун долбоору жөндөө таасирин талдоону талап кылбайт, мында жеке медициналык практика менен алектенген адамдар үчүн медициналык жана фармацевтикалык ишмерликти ишке ашырууга лицензия алуу - Кыргыз Республикасында лицензиялоо-уруксат берүү системасы жөнүндө мыйзамы менен жөнгө салынат деп ырасталат. 

